Բոլոնիայի գործընթաց
Մոդել 2005-2007 ազգային հաշվետվությունների համար 
Ա. Տեղեկություններ ձեր բարձրագույն կրթական համակարգի վերաբերյալ
Մանրամասնություններ
Երկիր` Հայաստան
Ամսաթիվ 

Դոկտոր Գայանե Հարությունյան, 

Հայկական ENIC/NARIC (Ակադեմիական ճանաչման և տեղաշարժման եվրոպական տեղեկատվական կենտրոն), գործադիր տնօրեն
Դոկտոր Արա Ավետիսյան, նախարարի տեղակալ, կրթության և գիտության նախարարություն
Դոկտոր Սասուն Մելիքյան, կրթության և գիտության նախարարություն 

Դոկտոր Ռուբեն Աղասարյան, պրոռեկտոր, Երևանի պետական ճարտարագիտական համալսարան
Բերգենից ի վեր հիմնական առաջադիմությունները
Ներկայումս Հայաստանի բարձրագույն կրթությունը գտնվում է բարեփոխումների և զարգացման հսկայական հնարավորությունների շրջանում: Հայաստանի կառավարությունը, կրթության և գիտության նախարարությունը և ԲՈՒՀ-երը հիմնականում կենտրոնացված են երկու փուլային գիտական աստիճանների համակարգի, կրեդիտային համակարգի և դիպլոմի միջուկի ներդրման խնդիրների վրա: Կարևորագույն խնդիրներից են նաև դոկտորական ծրագրերը, որոնք հանդիսանում են կապակցող օղակ բարձրագույն կրթության և հետազոտությունների միջև, ինչպես նաև պաշտոնապես ճանաչման և ազգային որակի երաշխավորման համակարգի ստեղծումը:

1. Պարզ ընկալվող գիտական աստիճանների համակարգի հաստատում

Համաձայն կառավարության որոշման 2005թ, մայիսին ստեղծվել է հայկական ENIC/NARIC կազմակերպությունը: Հիմնական նպատակն է մշակել որակավորումների ճանաչման այնպիսի մի համակարգ, որը կիրառվելու է և’ տեղական և’ ազգային մակարդակներում: Եվրոպական համակարգը ուսումնասիրելուց հետո մշակվեց դիպլոմի հավելվածի հայկական տարբերակ: Ներկայումս այն քննարկվում է նախարարությունում և ԲՈՒՀ-երում: Համաձայն ՀՀ կառավարության կողմից սահմանված օրացույցի` դիպլոմի հավելվածը պաշտոնապես ուժի մեջ է մտնելու սկսած 2007 թ: 

2. Երկու փուլային համակարգ

Ըստ բարձրագույն կրթության մասին օրենքի /2004/ և կառավարության որոշմանը /2004/ բոլոր պետական համալսարանները պետք է անցնեն երկու փուլային համակարգի` բակալավր և մագիստրոս: Համաձայն պլանի` մինչև 2010 թ-ն բոլոր պետական և մասնավոր համալսարանները պետք է հիմնեն իրենց ծրագրերը երկու փուլային համակարգի վրա:  

3. Կրեդիտային համակարգի ստեղծում

2005թ դեկտեմբերին կառավարությունը հատուկ որոշում ընդունեց կրեդիտային համակարգի ներդրման մասին: Ըստ 6-րդ հոդվածի` պետական համալսարանները սկսեցին կրեդիտային համակարգի աստիճանաբար իրականացումը: Պետական ճարտարագիտական համալսարանը մագիստրոս ծրագրերի չորս տարվա փորձ ունի; Երևանի լեզվաբանական համալսարանը, որպես փորձնական ծրագիր, ներդրել է կրեդիտային համակարգը բակալավրի և մագիստրոսի գիտական աստիճանների մեկ ծրագրում; երեք այլ համալսարաններ վերանայում են իրենց ակադեմիական ծրագրերը: Բոլոր վեց համալսարանները համատեղ առաջարկություններ են մշակում կրեդիտային համակարգի իրականացման վերաբերյալ:

Միևնույն ժամանակ կրթության և գիտության նախարարությունն աշխատախումբ է ձևավորել, որը մշակելու է եվրոպական կրեդիտները /ECTS/ ազգային մակարդակի վրա, ցուցումներ է պատրաստելու կրեդիտների իրականացման վերաբերյալ և նախապատրաստելու է համալսարանների ECTS համակարգողներին: ECTS ցուցումները թարգմանվել են և ներկայումս տպագրվում են:

Դեկտեմբերի երկրորդ կեսին կրթության և գիտության նախարարությունը ECTS-ի վերաբերյալ կոնֆեռանս է կազմակերպում: Բոլոր վեց համալսարանները հաշվետվություններ են ներկայացնելու իրենց արդյունքների վերաբերյալ և առաջարկություններ, թե ինչպես կազմակերպել ուսուցումը կրեդիտային համակարգի հիման վրա:

4. Ուսանողների և դասախոսների տեղաշարժ
Ուսանողների և դասախոսների տեղաշարժի ծավալը մեծ չէ, քանի որ առկա են իրավաբանական և ծրագրային խոչընդոտներ, որոնք խանգարում են գործընթացին: Համաձայն հատուկ կառավարության որոշմանը, որը կիրառում է որոշ սահմանափակումներ, ներկայիս ակադեմիական ծրագրերը կարգավորում են ուսանողների անցումը մեկ մասնագիտությունից մյուսը: Երկկողմանի համաձայնագրերի վրա հիմնված  ուսանողնրի տեղաշարժը արտասահմանյան ԲՈՒՀ-եր սահմանափակված է, և ոչ բոլոր եվրապական մեխանիզմներն /ERAZMUS/ են խրախուսում հայ ուսանողների միջազգային տեղաշարժը:

Կրթության և գիտության նախարարությունը խթանում է ԲՈՒՀ-երի միջև համագործակցությունը: Համաձայն վիճակագրական տվյալների, ամեն տարի համալսարանների մոտ 10%-ի մասնագիտական անձնակազմը և ուսանողները ընդգրկվում են տարբեր միջազգային ծրագրեր: 

5. Որակի ապահովման համակարգ 
Համաձայն բարձրագույն կրթության և բարձրագույն հետբուհական կրթության մասին օրենքի` կրթության և գիտության նախարարության հատուկ բաժանմունքն զբաղվում է մասնավոր ԲՈՒՀ-երի լիցենզավորման և հավատարմագրմամբ: Նախարարության կողմից ստեղծված աշխատախումբը մշակելու է որակի ապահովման ազգային համակարգ համաձայն եվրոպական չափորոշիչների: Պլանավորվում է ստեղծել որակի ապահովման անկախ գործակալություն:

Համալսարանները քաջ տեղյակ են որակի ապահովման և բուհական բարելավման ներքին մեխանիզմների ստեղծման կարևորության մասին: Իրենք սկսում են վերլուծել և դատել համալսարանի թույլ և ուժեղ կողմերը:

6. Եվրոպական ասպեկտները  բարձրագույն կրթության մեջ 

Մի քանի համալսարաններում ստեղծվել են նոր հետազոտական կենտրոններ: Կենտրոնների անձնակազմը նույնպես ընդգրկված է ուսումնական գործընթացի մեջ: Ստեղծվում և ծավալվում են այնպիսի ծրագրեր, ինչպիսինն են արվեստը, աստվածաբանությունը, սոցիալական աշխատանքը և հումանիտար մասնագիտությունները: 

Կրթություն ամբողջ կյանքի ընթացքում

Ըստ բարձրագույն և հետբուհական կրթության մասին օրենքի` ամբողջ կյանքի ընթացքում կրթության որոշ տարրեր ներկայացված են որպես լրացուցիչ հետբուհական ծրագրեր, որոնք հիմնված են ուսուցանված մասնագիտական կրթության վրա և չեն շնորհում գիտական աստիճան: Այս ծրագրերի նպատակն է բարելավել որակավորումը և նորացնել հմտությունները: Կազմակերպվում են նաև ներքին մասնագիտական որակավորման բարձրացման ծրագրեր: Ի լրացում, կան մի քանի հասարակական կազմակերպություններ չափահասների/մեծահասակների ուսուցման համար: Բոլոր համալսարաններում ECTS-ի հիման վրա հեռակա ուսուցման և ինտերնետային ուսուցման զարգացումը հնարավորություն կընձեռի ցանկացած տարիքի անձանց կրթություն ստանալ:

Ուսանողների և ԲՈՒՀ-երի մասնակցությունը Բոլոնիայի գործընթացում

Նախարարությունն աջակցել է ուսանողական միությունների նախաձեռնությանը ստեղծել ազգային ուսանողական միություն, որը կդիմի ESIB անդամությանը: Ուսանողներն ակտիվորեն մասնակցում են համալսարանի կառավարման գործընթացում: Բոլոր համալսարաններում ստեղծվել են խմբեր` Բոլոնիայի գործընթացը խրախուսելու նպատակով: Որոշ համալսարանները EUA-ի անդամ են: 

Բոլոնիայի երրորդ փուլի դոկտորական գիտական աստիճան         
Համաձայն բարձրագույն կրթության և բարձրագույն մասնագիտական կրթության մասին օրենքի, դոկտորական գիտական աստիճանը սահմանվել է որպես Բոլոնիայի երրորդ փուլ: Այն ուղղված է ակադեմիական ծրագրերի և ուսուցման տևողության զարգացման համար`Բոլոնիայի 3 փուլի հետ համեմատելի դարձնելու համար: 

Ազգային կազմակերպություն

Կրթության և գիտության նախարարությունը հանդիսանում է բարձրագույն կրթության համար միակ պատասխանատու ղեկավար մարմին: Որպես Բոլոնիայի գործընթացին միանալու արդյունք` նախարարությունում կատարվեցին որոշ փոփոխություններ: Ստեղծվեց Բոլոնիայի համակարգող հանձնաժողովը և քաղաքականության ու ռազմավարական պլանավորման հատուկ բաժինը: 

Ստեղծվեցին հետևյալ աշխատանքային խմբերն` ըստ առաջնային խնդիրների` ECTS, ազգային որակավորում, որակի ապահովման համակարգ, ֆինանսական խնդիրներ և գիտական աստիճանի համակարգ: 

Հայաստանի բոլոր ԲՈՒՀ-երը հաշվետու են նախարարությանը: Հիմնականում, ֆինանսները մրցութային հիմունքներով բաշխվում են պետբյուջեից` ըստ ուսանողների քանակի և հետազոտական գործունեությանը: ԲՈՒՀ-երը դարձել են ավելի ինքնավար և ինքնուրույն են ընտրում մասնագիտությունները, մշակում ուսումնական պլանը, իրականացնում դասավանդման նոր մեթոդները, ռազմավարական պլանավորումը, մարկետինգային գործունեությունը: Անհրաժեշտ է նշել, որ համալսարանի դասախոսական կազմից, ուսանողներից, հիմնադիրներից և կրթության և գիտության նախարարությունից կազմված ԲՈՒՀ-երի ղեկավարությունում կատարվել են էական փոփոխություններ: Համալսարանի խորհուրդները սահմանում են քաղաքականությունը, որոշում են բյուջեն և հաստատում են ռեկտորի ընտրությունները: Հատուկ բաժիններ են ստեղծվել բոլոր ԲՈՒՀ-երում, որոնք պատասխանատու են ըստ Բոլոնիայի գործընթացի քաղաքականության իրականացման համար: Բոլոր ԲՈՒՀ-երում սկսվել է գրանցումների գրասենյակների ստեղծման գործընթացը: 

Հայաստանում գործում են 20 պետական և 72 մասնավոր ԲՈՒՀ: 28 մասնավոր ԲՈՒՀ-եր հավատարմագրված են և 8-ը հավատարմագրված են մեկ ակադեմիական ծրագրի հիման վրա: 

Գործում են ԲՈՒՀ-երի 4 տեսակներ` համալսարան, ակադեմիա, ինստիտուտ և կոնսերվատորիա: Մասնագիտական և ակադեմիական ԲՈՒՀ-երը պաշտոնապես չեն բաժանվում: Անկախ ԲՈՒՀ-ի տեսակից` բոլոր ԲՈՒՀ-երը գործում են նույն օրենքների և օրենսդրական ակտերի շրջանակներում:

Համագործակցություն

Հայաստանում Բոլոնիայի գործընթացի համակարգման հանձնաժողովը ստեղծվել է կրթության և գիտության նախարարության շրջանակներում և բաղկացած է հետաքրքրված նախարարությունների ներկայացուցիչներից, պետական և մասնավոր ԲՈՒՀ-երից, առևտրային հասարակությունից, բանկային համակարգից, ուսանողներից և ուսանողական միություններից:
Կրթության և գիտության նախարարությունը “Միտումների հուշագիր” է ստորագրել Հայաստանի արտադրողների միության հետ, որպեսզի բարձրացնի իր դերը և մասնակցությունը կրթական գործընթացում: Ուանողների մասնակցությունը համալսարանի կառավարության մեջ կազմում է 25% համալսարանում, կառավարման խորհրդում և դասախոսական կազմում: 

Ուսանողների մասնակցությունը սահմանվել է բարձրագույն կրթության և մասնագիտական` բարձրագույն կրթության մասին օրենքում /2004/ և “ԲՈՒՀ-երի կառավարման խորհուրդների ստեղծման մասին” ՀՀ կառավարության որոշմամբ /2005/: Աշխատանքային միության ներկայացուցիչները ներգրավված են համալսարանի կառավարման բոլոր մակարդակներում: 

Բ. Հիմնական խնդիրներ  

Գիտական աստիճանների համակարգ
1. 1992թ. Երևանի պետական ճարտարագիտական համալսարանը կիրառել է երկու փուլային գիտական աստիճանների համակարգ: Ավելի ուշ, Երևանի պետական համալսարանը /1995/ և ագրարային համալսարանը /1998/ վերանայել են իրենց ակադեմիկան ծրագրերն ըստ բակալավրի և մագիստրոսի գիտական աստիճանների: Ըստ գործող օրենքների 2005թ ԲՈՒՀ-երը կիրառել են երկու փուլային գիտական աստիճանների համակարգը: 2006/2007 թ-ին ուսանողների 92%-ը ներգրավվել են երկու փուլային համակարգում: 

2. Մինչ Հայաստանը կմիանար Բոլոնիայի գործընթացին` Երևանի պետական ճարտագիտական համալսարանը ներկայացրեց դոկտորական ծրագիրը: 2005թ բարձրագույն կրթության և մասնագիտական բարձրագույն կրթության մասին օրենքը սահմանել էր կրթական ծրագիր դոկտորական ուսանողների համար: 3 փուլի ուսանողների մոտ 10%-ն ընդգրկված են դոկտորական ծրագրերում:

Ամբողջ դրույքով դոկտորական ծրագիրը տևում է 3-4 տարի` կախված այն հանգամանքից, թե երբ են կազմակերպվել դասընթացները: Այն ընդգրկում է լսարանային ժամերը և անկախ հետազոտությունը: Յուրաքանչյուր ուսանող ունի գիտական ղեկավար: Որոշ գնահատման գործընթացներ ընդգրկում են միջանկյալ քննություններ և գիտական թեզի ավարտական պաշտպանություն: Երրորդ հետբուհական փուլը, որը կոչվում է հետազոտող, օրենքով սահմանված է, սակայն գործնականում չի կիրառվում: 

Նախկին դոկտորական ծրագրերը` ասպիրանտուրան և դոկտորանտուրան, Բոլոնիայի գործընթացում չեն ներառվել: Գիտությունների թեկնածուական ծրագրերը, բացի օտար լեզուներից, փիլիսոփայությունից և որոշ հատուկ առարկաներից, ընդգրկում են պարտադիր տեսական առարկաներ / ըստ անհատական ծրագրերի/: Յուրաքանչյուր առարկա ավարտվում է քննությունով: Ծրագրերի դոկտորանտուրայի մի մասը հիմնականում կազմում է անկախ հետազոտությունը, որի արդյունքում ուսանողն արժանանում է գիտությունների դոկտոր գիտական աստիճանին: Ներկայումս, քննարկվում են դոկտորական ծրագրերը ազգային որակավորման համակարգի մեջ ընդգրկելը: Բազմակողմանի դասընթացները և փոխանցվող հմտությունների զարգացումը նույնպես ընդգրկված են: Երեք տարի առաջ Երևանի պետական ճարտարագիտական համալսարանը, որպես փորձնական ծրագիր, սկսեց դոկտորական ծրագրերում ներդնել կրեդիտային համակարգ: Քննարկվում է ներդնել կրեդիտային համակարգը բոլոր դոկոտրական ծրագրերում: 

3. Առաջին փուլում ստացած բոլոր որակավորումները հնարավորություն են տալիս ստանալ երկրորդ փուլի որակավորումները, և երկրորդ փուլում ստացած որակավորումները հնարավորություն են տալիս ընդգրկվել երրորդ փուլի առնվազն մեկ ծրագրում առանց որևէ անցումային խնդիրների:

4. Կրթության և գիտության նախարարությունում ստեղծված աշխատանքային խումբը աշխատում է ազգային որակավորման խնդիրների վրա` համաձայն Եվրոպայի խորհրդի որակավորումների չափորոշիչների: Ըստ կառավարության կողմից ընդունված օրացույցի ազգային որակավորման համակարգն ընդունվելու է մինչև 2009 թ-ը: Ներկայումս այն քննարկման փուլում է:

5. Բակալավրի աստիճան ձեռքբերած շրջանավարտների աշխատանքի խնդիրները դյուրին դարձնելու համար գործատուները մասնակցում են ակադեմիական չափորոշիչների, ուսումնական պլանի և գնահատման խնդիրների մշակմանը: Մոտավոր վիճակագրական տվյալների համաձայն աշխատանք գտնելու հնարավորությունը կազմում է 25-30% առաջին փուլի շրջանավարտների համար: 2006/2007թ առաջին փուլի շրջանավարտները շարունակեցին իրենց կրթությունը երկրորդ փուլում: Ակնկալվում է, որ, տնտեսության աճի և շրջանավարտների կայուն քանակի հետ, այս տոկոսը 5 տոկոսով աճելու է:

Որակի ապահովման համակրգ
6. Որակի ապահովման համակարգը ներկայումս չի համապատասխանում եվրոպական մոդելի: Գործում են որակի ներքին երաշխիքներ` ինչպիսիք են ծրագրերի ներքին գնահատումը, ուսումնական գործընթացի, ուսանողների և դասախոսների գնահատումը և արտաքին գնահատման ամփոփումները: Համաձայն բարձրագույն կրթության և բարձրագույն մասնագիտական կրթության մասին օրենքի հավատագրման և լիցենզավորման ազգային ծառայությունը իրականացնում է ԲՈՒՀ-երի լիցենզավորումը: 

Կրթության և գիտության նախարարությունն աշխատախումբ է ստեղծել` մշակելու որակի ազգային ապահովման համակարգը ըստ եվրոպական չափանիշների: Արտասահմանյան մասնագետները կատարել են գնահատման ուսումնասիրություններ ներկա հավատագրման համակարգի վերաբերյալ: Ուսումնասիրության արդյունքները համապատասխան առաջարկություններով ներկայացվել են կրթության և գիտության նախարարությանը: Համաձայն կառավարության կողմից հաստատված օրացույցի` 2007 թ-ին պլանավորվում է ստեղծել որակի ապահովման անկախ գործակալություն:

Վերոնշյալ լիցենզավորման և հավատագրման ծառայությունը կատարել է որակի արտաքին գնահատում: Համաձայն լիցենզավորման և հավատագրման կանոնների, պետական և մասնավոր բոլոր ԲՈՒՀ-երը պարտավորվում են իրականացնել արտաքին գնահատում և հավատագրում: Եթե պատասխանը դրական է, ծառայությունը ուսումնասիրում է ԲՈԻՀ-ի գործունեությունը հանդիպումների, խորհրդատվությունների, դասախոսությունների միջոցով: Վերջապես, ծառայությունը նախարարությանը հաշվետվություն է ներկայացնում հավատագրման վերաբերյալ իր առաջարկություններով: Բացասական պատասխանի դեպքում ԲՈՒՀ-ը կարող է նորից դիմել ծառայությանը առնվազն մեկ ամիս թերությունները շտկելուց հետո:

7. Ներկայիս որակի արտաքին ապահովման մոդելը չի ենթադրում ուսանողների մասկացություն: Իրավիճակը փոխվում է այն ԲՈՒՀ-երի համար, որտեղ ուսանողներն ակտիվորեն ընդգրկված են դասախոսների գնահատման, ներքին ղեկավարության աշխատանքի գնահատման և ակադեմիական ծրագրերի գնահատման մեջ: Հաշվի առնելով, որ ուսանողներն ընդգրկված են ԲՈՒՀ-ի կառավարման խորհրդում /ռեկտորատ/և գիտական խորհրդում, իրականում իրենց դերը շատ կարևոր է համարվում և ներառում է կրթական քաղաքականությունը, որոշում ընդունելը, ԲՈԻՀ-ի կառավարման գնահատումը, ֆինանսական կառավարումը, ակադեմիական ծրագրերը, գիտական հետազոտությունները և դասավանդող կազմի գնահատումը:

8. Ներկայումս արտասահմանյան գործակալությունները չեն մասնակցում Հայաստանի որակի ապահովման համակարգում: Նորաստեղծ որակի ապահովման ազգային համակարգը պետք է ներգրավի միջազգային մասնագետներին, համագործակցություն և ցանցային աշխատանք: 

Գիտական աստիճանների և ուսուցման ժամանակաշրջանների պաշտոնական ճանաչումը

9. Հայաստանը դեռ պաշտոնապես չի ընդունել եվրոպական դիպլոմի միջուկը: Ներկայումս կիրառվում է դիպլոմի հին միջուկ, որն ընդգրկում է առարկաների մասին տեղեկություններ, սումատիվ գնահատականներ, պետական քննությունների արդյունքներ և/կամ պաշտպանված թեզը: 

Դիպլոմի միջուկի հայկական տարբերակը մշակվել է ArmENIC-ի կողմից և ներկայումս քննարկվում է կրթության և գիտության նախարարությունում և ԲՈՒՀ-երում: Համաձայն նախնական քննարկումների դիպլոմի միջուկը տրամադրվելու է անվճար և ավտոմատ կերպով, հայերեն և անգլերեն լեզուներով: Դա համապատսախնում է եվրոպական խորհրդի, Եվրոպայի խորհրդի և UNESCO-ի դիպլոմի միջուկի ձևաչափին: 

10. 2004թ դեկտեմբերի 14-ին Հայաստանն ընդունեց Լիսբոնի համաձայնագիրը: Համաձայն ՀՀ կառավարության կողմից հաստատված ժամանակացույցի 2006թ. նոյեմբերին  ստեղծվեցին աշխատանքային խմբեր` ըստ Բոլոնիայի կողմից սահմանված առաջնային խնդիրների, որոնք պետք է մանրամասն ուսումնասիրեն ՀՀ օրենսդրությունը և ըստ անհրաժեշտության առաջարկություններ կատարեն: Անհրաժեշտ է մշակել մի շարք օրենսդրական ակտեր գործընթացը համակարգելու նպատակով: 

Ակադեմիական ճանաչման և տեղաշարժի ազգային տեղեկատվության կենտրոնը /ArmENIC/ հիմնադրվել է 2005 թ-ին` ՀՀ կառավարության հատուկ որոշման համաձայն: ArmENIC-ը ENIC-NARIC ցանցի լիարժեք անդամ է: Համաձայն Arm ENICի կանոնադրությանը այն ունի որոշում ընդունելու և խորհրդատավություններ տրամադրելու իրավնուքներ: ArmENIC-ի կողմից կիրառվող ճանաչման գործընթացը համապատասխանում է Լիսբոնի համաձայնագրի սկզբունքներին: Առաջին տարվա ընթացքում ArmENIC-ը կիրառել է հետևյալ սկզբունքները` 1. դիմողի իրավունքը արդար գնահատման համար, 2. պաշտոնապես ճանաչում էական տարբերությունների բացակայության դեպքում, 3. ցուցադրել/ապացուցել էական տարբերությունները եթե պաշտոնապես ճանաչումը մերժվել է, 4. երկրի բարձրագույն կրթության ծրագրերի և ԲՈՒՀե-րի մասին տեղեկությունների տրամադրում: ArmENIC-ը մշակել է պաշտոնապես ճանաչման վերաբերյալ գործողությունների ազգային պլան:
10. 2003 թ-ին Երևանի պետական ճարտարապետական համալսարանը իրականացրել էր ESTC-ի փորձնական ծրագիր, որը ֆինանսավորվել էր Բաց հասարակության ինստիտուտի օժանդակության հիմնադրամի կողմից: 2005 թ կառավարությունն ընդունեց “ԲՈՒՀ-երում կրեդիտային համակարգի ներդրման մասին” հատուկ որոշում, որի համաձայն բոլոր ԲՈՒՀ-երը սկսեցին կրեդիտային համակարգի ներդրումը: Համաձայն որոշումի անհրաժեշտ էր մշակել ազգային ցուցումներ ուսումնական գործընթացը կազմակերպելու համար: Ուսումնական գործընթացում պետք է կիրառվի ECTS-ը` որպես ազգային կրեդիտային համակարգ: 

Միայն Հայաստանի ամերիկյան համալսարանն է կիրառում ամերիկյան կրեդիտային համակարգը:  
Ուսուցում ամբողջ կյանքի ընթացքում 
11 Բարձրագույն կրթության և բարձրագույն մասնագիտական կրթության մասին օրենքը սահմանում է ամբողջ կյանքի ընթացքում ուսուցման որոշ տարրերը: Այն ներկայացված է որպես լրացուցիչ հետբուհական ծրագիր, որը հիմնվում է մասնագիտական կրթության վրա և չի առաջարկում գիտական աստիճան: Ծրագրերի նպատակն է բարելավել որակավորումը և նորացնել հմտությունները: Հաստատություններում նաև կազմակերպվում են ներքին դասընթացներ: Ի լրացում, գործում են մեծահասակների համար մի քանի հասարակական կազմակերպություններ:

12 Հայաստանի ԲՈՒՀ-երում դեռ չի կիրառվում կրեդիտային համակարգ: Այդ պատճառով, համակարգը կարգավորելուց հետո, առաջարկվում է գործել “ուսուցման ճկուն ճանապարհ” սկզբունքի հիման վրա: Միայն այն ժամանակ Հայաստանի համալսարանները կկարողանան ներդնել նոր առարկաներ և ծրագրեր առանց պաշտոնական թույլտվությունների: Այդ ճկուն ճանապարհները հնարավորություն կստեղծեն համալսարանների համար անհատական մոտեցում ցուցաբերել փոփոխվող աշխատաշուկայի հանդեպ:

13 Համատեղ գիտական աստիճաններ
14 Ներկայիս օրենսդրությունը չունի իրավաբանական կամ որևէ այլ խոչընդոտներ համատեղ ծրագրեր ստեղծելու և պաշտոնապես ճանաչելու համար, սակայն բարձրագույն կրթության և բարձրագույն մասնագիտական կրթության մասին օրենքը հատուկ չի անդրադառնում այդ խնդրին: Ներկայումս, Հայաստանի երեք համալսարաններում ամերիկյան համալսարանի հետ համատեղ իրականացվում են մագիստրական աստիճանի փորձնական ծրագրեր տեղեկատվական տեխնոլոգիաների վերաբերյալ: 

15 C. Բարձրագույն կրթության ներկայիս խնդիրները

16 Բարձրագույն կրթություն և հետազատություններ
17 Ներկայումս հետազոտությունների մոտ 40%-ն իրականացվում է համալսարաններում, իսկ մնացած հետազոտությունները կատարվում են գիտությունների ազգային ակադեմիայում: Ակնկալվում է ավելացնել հետազոտությունների թիվը համալսարաններում: Հատկապես համալսարաններում ստեղծվել են մի քանի նոր հետազոտությունների կենտրոններ: ներկայումս քննարկվում է Հայաստանում գիտության զարգացման վերաբերյալ նոր ծրագիրը, որն ուղղված է բարձրագույն կրթության և հետազոտությունների համատեղ գործունեության ծավալման վրա: 

18 Դոկտորական աստիճանի թեկնածուների տոկոսը խիստ նվազել է դրդապատճառ չունենալու պատճառով: Նախարարությունն ակտիվ քայլեր է ձեռնարկում այդ քանակն ավելացնելու ուղղությամբ: 
19 Սոցիալական գործոն

20 ՀՀ կառավարության կողմից հաստատված սոցիալապես անապահով խավերի վերաբերյալ հատուկ ծրագրի համաձայն, ծնողազուրկ երեխաները և զոհված ազատամարտիկների երեխաները  համալսարան ընդունվելուց անցնում են պարզեցված գործընթաց, իսկ հաշմանդամների համար կրթությունն անվճար է: Համալսարաններում գործում է վարձավճարի նվազման ներքին ճկուն համակարգ սոցիալապես անապահով խմբերի համար:


2006թ ուսանողների կրթաթոշակների մասին հատուկ որոշում ընդունվեց որպես ֆինանսական աջակցության միջոց և ռոտացիայի համակարգ: Համակարգը գործում է ուսանողների ակադեմիական առաջադիմության հիման վրա: 


Արդյունքների մոնիտորինգն իրականացվում է երկու փուլերում` ներքին` համալսարանների հատուկ ստեղծված հանձնաժողովների միջոցով և կրթության և գիտության նախարարության կողմից: 

20. Ուսանողների համար չեն ստեղծվել հատուկ ցուցումներ կամ խորհրդատվության ծառայություններ: 11 կետում նկարագրված միջոցներնz ակնկալում են լուծել այդ խնդիրը: 

 Տեղաշարժ  

21. Հայաստանում քաղաքականությունը հատուկ ուշադրություն է դարձնում ինչպես դեպի ներս, այնպես էլ դեպի դուրս կատարվող տեղաշարժի վրա, չնայած դեպի ներս տեղաշարժը համեմատաբար բարձր է: Հայաստանը երկկողմանի պայմանագրեր է կնքել Ռուսաստանի, Միացյալ Նահանգների, Ուկրաինայի, Չինաստանի, Չեխիայի և Սլովակիայի հետ: ԲՈՒՀ-երը նույնպես պայմանագրեր են կնքել, որոնք խրախուսում են ուսանողների և դասախոսների դեպի ներս և դեպի դուրս կատարվող տեղաշարժը: Այս գործընթացի խոչընդոտներից են ֆինանսական միջոցների պակասությունը, լեզուն, մշակութային արգելքները, որակավորումների պաշտոնական ճանաչումը և պարտադիր զինվորական ծառայությունը արական սեռի ուսանողների համար: ՀՀ կառավարությունը կրթության և գիտության նախարարության հետ համատեղ միջոցներ է ձեռնարկում տեղաշարժը ապահովելու համար: Կառավարությունը մշակել է հատուկ կարգադրություններ, որպեսզի արական սեռի ուսանողները հնարավորութոյւն ունենան հետաձգել զինվորական ծառայությունը: Հայաստանում նաև գործում են միջազգային կազմակերպություններ, որոնք խրախուսում են դեպի դուրս կատարվող տեղաշարժը: 

22. Երկիրը չի տրամադրում վարկեր և կրթաթոշակներ: Այդ հարցը քննարկվում է: 

23. Կրթության և գիտության նախարարությունը որոշ միջոցներ է ձեռնարկել դեպի ներս կատարվող տեղաշարժը խրախուսելու նպատակով: Ներկայումս համալսարաններում պարտադիր է դարձել օտար լեզու առարկան, ներկայացվել են եվրոպական ոլորտի նոր դասընթացներ, առաջարկվում է առնվազն մի քանի հիմնական առարկաների դասավանդումը անգլերեն լեզվով: 

Եվրոպական բարձրագույն կրթության տարածք ընդգրկվելու գրավչությունը և աշխարհի այլ կետերի հետ համագործակցումը

24. Եվրոպական բարձրագույն կրթության տարածք /ԵԲԿՏ/ ընդգրկվելու նպատակով ձեռնարկվել են որոշ միջոցներ`

· Հայաստանը քաղաքական ցանկություն է ցուցաբերում ընդգրկվել եվրոպական բարձրագույն կրթության տարածք` միանալով 2005թ Բերգենի Բոլոնիայի գործընթացին
· Եվրոպական շուկայի պահանջարկի համաձայն մի քանի համալսարաններում մշակվել է նոր ուսումնական պլան
· Հայաստանի ֆրանսիական համալսարանը և եվրոպական ռեգիոնալ ակադեմիան տարածում են ԵԲԿՏ-ի սկզբունքները
· ԲՈՒՀ-երն իրենց ռազմավարական պլաններում ընդգրկում են եվրոպական դասընթացները և սկզբունքները 
· Կազմակերպվել են հանդիպումներ, դասընթացներ և սեմինարներ  
· Կազմակերպվել  են նախարարության և համալսարանների աշխատակիցների ուսումնական այցելությունները եվրոպական երկրներ
Ապագա խնդիրներ
25. Ապագայում Հայաստանը հանդիպելու է հետևալ խնդիրներին`

· 3 փուլային համակարգի ամբողջական իրականացում
· Եվրոպական մոդելի ստեղծում և իրականացում, որը հիմնված կլինի որակի ներքին և արտաքին ապահովման համակարգերի վրա
· Ազգային որակավորման համակարգի մշակում և իրականացում

Հաշվի առնելով նոր իրականությունը` անհրաժեշտ է կրթական համակարգի համար մշակել նոր ռազմավարություն, որը արտացոլելու է բոլոր փոփոխությունները:  

